
LASARTE-ORIAKO ALDIZKARIA 
TXINTXARRI.EUS / TOKIKOM.EUS

Kiroldegi berriko 
lanekin arduratuta 
dagoela adierazi  
du Lasarte-Oriako  
EH Bilduk / 11

Elkarrizketa artistiko batekin hasi dute Korrika Kulturala
Hilaren 25ean igaroko da euskararen aldeko lasterketa Lasarte-Oriatik / 7

Andaluzia eguna eta 
biharamuna gogotik 
ospatu dituzte  
lurralde hori bihotzean 
daramatenek / 8

KULTURAELKARRIZKETA KIROLA

Intza Alkain aktore lasarteoriatarra, mikrofonoa eskuan, 'Ikimilikiliklik Vol.2' ikuskizunaren emanaldi betean. Herritarrek lepo bete zuten kultur etxeko auditorioa. TXINTXARRI

Martxoaren 8aren 
bueltan antolatutako 
ekimenak iragarri 
dituzte udalak nahiz 
aSUnak taldeak / 3-4

GIZARTEA

Iñigo Gonzalez Sarobe
Inklusioa, Nahikariak (edo beha-
rrak), Dibertsitatea, Askatasuna 
eta eRrespetua hitzek osatzen 
dute INDAR elkartearen akro-
nimoa, Mari Mar Gomez gizar-
te integratzaile eta coach-ak 
sortutako proiektuarena. Urrian 
elkarte gisa erregistratu zuen 
eta orduan hasi zen "ezaugarri 
anitzak" (aniztasun funtzionala 
dutenak, migratzaileak...) di-
tuzten emakumeekin tailerrak 
egiten Sexuen Elkarbizitzarako 
Emakumearen Zentroan, osti-
raletan, 16:00etatik 18:00etara.

INDARen sorreratik has gaitezke.
Gizarte hezitzailea naiz eta aniz-
tasun funtzionala dut: mugikor-
tasun eta ikusmen urria. Hortaz, 
gertutik bizi izan dut. INDAR 
jaio zen hasi nintzenean hitzal-
di batzuk ematen gai horri buruz: 
laguntza pertsonala, klixeak 
apurtu... Azkenean, pentsatu 
nuen interesgarriagoa zela el-
karte forma ematea proiektuari 
eta iazko urrian eratu nuen.

Gustatzen ari zaidan horretan 
guztian ari naiz lanean, besteak 
beste, aniztasun funtzionala be-
netan nolakoa den ikusarazten, 

izan ere, diskurtso ofiziala oso 
urrun dago errealitatetik.
Zertan, adibidez?
Beste gai askorekin bezala, 
esandakotik gertatzen denera 
tarte handia dago. Guri buruz 
hau diote, adibidez: 'Pentsioa 
dute eta enplegu zentro berezi 
batean lana oso erraz lortzen 
dute'. Bada, toki horietan gu-
txieneko soldata kobratzen dute 
langileek eta ez dute kategoriaz 
igotzeko eta hobetzeko aukera 
askorik. Gainera, nire esperien-
tzia pertsonaletik, gune askotan 
ez gaituzte ongi tratatu eta 
zaintzen. 
Gai hori eta beste asko lantzen ari 
zara 'Un mar de voces incómodas. 
Género y diversidad funcional' pod-
castean. INDARen barruko egitas-
moetako bat da.
Genero ikuspegiarekin eta in-
tersekzionalitatearekin lan egi-
ten dugu eta hauek dira gure 
balioak: aniztasuna, inklusioa 
eta irisgarritasuna. YouTube-ra 
igo ditugu lau kapitulu dagoe-
neko: enplegura sartzeko bidea, 
kapazitismoa, feminismoa edo-
ta ugalketarako ez den sexu 
osasuna jorratu ditugu zenbait 
gonbidaturekin. Bosgarren ata-
la isildutako sexu indarkeriari 
buruzkoa izango da; daturik ez 
egoteak ez du esan nahi existitzen 
ez denik. Isilduta dago eta ez da 
babesten edota prebenitzen. Oso 
harro gaude podcastaz.
INDAReko beste lan ildoetako bat 
Lasarte-Orian egiten ari zarete, 
ostiralero, Sexuen Elkarbizitzarako 
Emakumearen Zentroan. 

Emakume anitzen komunitate 
bat sortu dugu, elkarrekin haz-
teko. Gaur-gaurkoz 30 bat kide 
gara. 16:00etatik 18:00etara tai-
lerrak egiten ditugu zentroan 
eta, amaitzean, zerbait hartzera 
joateko ohitura dugu sarea are 
gehiago indartzeko. Hitz egiten 
dugu aniztasun funtzionalaz, 
adinkeriaz, jatorri desberdinez... 
Labur esanda, elkartu gara arra-
zoi ugarigatik baztertuta senti-
tu garen emakumeak, gure artean 
esperientziak partekatzeko eta 
espazio seguru bat sortzeko.

Saioetarako arau batzuk eza-
rri ditugu: konfidentzialtasuna, 
lekukotzekiko eta hitz egiten 
dutenekiko errespetua izatea... 
Ez dago emozio on edo txarrik, 
ez dugu inor epaituko. Horri 
lotuta, azpimarratu nahi dut 
partaideek ez dutela zertan tai-
lerrero hitza hartu behar. Uste 
dut ni naizela jarduera honetan 
gehien ikasten ari naizena; is-
torio harrigarriak dituzten ema-
kume bikainak ditugu. Pena da 
ekainetik irailera itxita dagoela 
emakumearen zentroa.
Udako hilabeteetan etenaldia egon-
go da, beraz.
Bai, eta pena ematen dit, garran-
tzitsua iruditzen zaidalako ikas-
turtean sortutako loturari eustea. 
Eta ez hori bakarrik, tailerretan 
detektatzen ditugulako emaku-
meek dituzten beharrak eta, bes-
teak beste, lan orientazioa ematen 
diegu: laguntzen diegu curricu-
lumak egiten, elkarrizketak pres-
tatzen, Lanbideren aplikazioa 
erabiltzen... Doakoak diren beste 
baliabide batzuetara ere bideratzen 
ditugu. Ez dugu nahi baldintza 
ekonomiko prekarioetan bizi di-
ren partaideentzako kostua iza-
terik. Horri lotuta, INDAReko 
bazkide izatea doakoa da; uste 
dugu finantzazioak beste nonbai-
tetik etorri behar duela.
Hori diozunean, erakundeez ari 
zara? Nolakoa da zuen egoera?
INDAR jaio zen nire bokaziotik 
eta baita lan egiteko beharretik 
ere. Ekintzaile bilakatu nintzen 
sinesten dudalako egiten ari 
naizenean, denbora daramat 
horretan lanean. Nire ezauga-
rriak dituen pertsona bat gai 
izan bada egitasmoa eratu eta 
gidatzeko, posible da erakundeek 
finantzatzea. Horrelakoak abia-
tzerakoan, norberak sinetsi behar 
du bere gaitasunengan.
Eta erakustea horrelako proiektuak 
egitea posible dela.
Coach-a ere banaiz eta ez zait 
gustatzen 'dena posible da' eta 
horrelako mezuak ematea, ez 

delako egia. Faktore askok era-
gin dezakete. INDARen parte 
hartzen duten emakumeei la-
guntzeko gaude, ahal dugun 
guztian, baina ezinezkoak dire-
nak saldu gabe. 'Denok izan behar 
dugu zoriontsu eta zu hala sen-
titzen ez bazara errua zurea da, 
zure buruari ez diozulako indar 
nahikoarekin hori esan...'. Ba 
ez. Askotan ez da erraza hori, 
ezta? Iruditzen zait hori badela 
esklabotasun modu bat, kapita-
lismoarekin eta kapazitismoa-
rekin lotura estua duena. Azken 
hori da aniztasun funtzionala 
dugunon etsai handiena.
Zer ematen dizu INDARek?
Asko ematen dit. Gustatzen 
zaidana egiten dut, asko ikasten 
ari naiz. Inork ez dit kenduko 
egunen batean hau finantzatu-
tako proiektua izango denaren 
ilusioa, hazi egingo denarena. 
Horri lotuta, aukera gehiago 
emango dizkigun elkartzeko 
gune bat behar dugu, udako 
hilabeteetan ere irekita egongo 
dena... Azken finean, nahi dut 
lasarteoriatarrek INDAR ikus-
tea udalerriari balioa ematen 
dion ekimen baten gisan; senti 
daitezela harro herri honetan 
egiten dugulako eta ez beste 
nonbait.
Parte hartu nahi dutenak nola jar 
daitezke zuekin harremanetan?
Dei dezakete 655 74 40 39 telefo-
no zenbakira edo idatz dezakete 
asociacionindar.eus@gmail.com 
helbide elektronikora. Aipatu 
ditudan ezaugarriak dituzten 
emakume guztiak edo beste edo-
nor izango da ongietorria.
Hilaren 14an hitzaldi bat emango 
duzue Hernanin, ezta?
Martxoaren 8aren bueltan an-
tolatu dugu Emakumeak eta 
aniztasun funtzionala hitzaldia. 
Biteri kultur etxean ariko naiz, 
11:00etatik aurrera, Natalia Pe-
tracca-rekin batera. 

Indar proiektuaren sortzaile Mari Mar Gomez, bere etxeko bulegoan. TXINTXARRI

Hilaren 14an 
'Emakumeak  
eta aniztasun 
funtzionala' hitzaldia 
emango du, Hernanin

"INDAReko bazkide 
izatea doakoa da; 
finantzazioak beste 
bide batzuetatik 
etorri behar du"

MARI MAR GOMEZ
INDAR PROIEKTUAREN SORTZAILEA

Ostiraletan elkartzeko beste espazio bat behar 
dutela nabarmendu du, egitasmoa haz dadin

"Emakume anitzen 
komunitate bat 
sortu dugu, 
elkarrekin 
hazteko"

GIZARTEA

Txintxarri
Hilabete honetan ikusgarritasun 
nabarmena hartzen badu ere, 
Emakumearen Nazioarteko Egu-
na "urteko 365 egunetan zehar" 
ospatzeko eta aldarrikatzeko 
kontua dela azpimarratu du 
udaleko Gizarte Zerbitzuak sai-
leko buru Lourdes Acevedok. 
"Oxala egunen batean ekimenak 
antolatzeari uzten badiogu; esan 
nahiko du generoen arteko be-
netako berdintasuna erdietsi 
dugula". Hori oraindik horrela 
ez denez, ia apiril hasierara arte 
luzatuko den egitaraua aurkez-

tu du Sexuen Elkarbizitzarako 
Emakumearen Zentroan, beste 
zenbait udal ordezkari alboan 
izan dituela: Hezkuntza saileko 
zinegotzi Maite Iglesias, Berdin-
tasun teknikari Izaskun Rodri-
guez Elkoro eta Agustin Valdi-
via alkatea.

Berdintasun teknikariak har-
tu du hitza aurtengo berrikuntza 
nabarmenena den Itsaspeko 
Bihotzak egitasmoari buruz hitz 
egiteko. "Galtzagorri elkarteak 
diseinatutako ibilbide artisti-
ko-pedagogikoa" dela eta hezki-
detzan oinarrituta dagoela zehaz-

tu du. Hilaren 10etik 16ra eus-
karazko haur literaturako zenbait 
saiotan parte hartuko dute he-
rriko ikastetxeetako ikasleek, 
horren bidez genero berdintasu-
na lantzeko. Horrez gain, hilaren 
16ean bertan 5 eta 8 urte artean 
dituzten haurren familientzako 
topaketa berezia egingo dute 
Udal Liburutegian, 17:00etatik 
18:30era. Jakinarazi du beharrez-
koa dela aurretik izena ematea 
eta 14a izango dela horretarako 
azken eguna. 

Horrekin batera, Rodriguez 
Elkorok nabarmendu du "trans-

bertsala" izan behar duela femi-
nismoak, hau da, "esparru eta 
sail guztietatik" jorratu beha-
rrekoa. Martxoaren 8ra begira 
programazio "anitza eta zabala" 
prestatu dutela eta udalerriko 
zenbait eragilekin lankidetzan 
ondu dute.

ASTELEHENA 2 - 
ASTEARTEA 10

•	Erakusketa Datorren urteko 
Martxoaren 8a iragartzeko kartel 
lehiaketara aurkeztutako lanekin 
esposizioa ireki dute hilaren 10era 
arte. Sexuen Elkarbizitzarako 
Emakumearen Zentroa, 09:00etatik 
13:00etara eta 15:00etatik 
20:00etara.

IGANDEA 8

•	Mobilizazioa Emakumearen 
Nazioarteko Egunean 
elkarretaratzea deitu du udalak. 
Okendo plaza, 12:00etan.

•	Musika Zero Sette Akordeoi 
Orkestrak kontzertua emango 
du. Sarrera doakoa da. Antonio 
Mercero aretoa, 12:30ean.

ASTEARTEA 10

•	Ekitaldia 2027ko Martxoaren 8a 
iragartzeko kartel lehiaketako sariak 
banatuko dituzte udal ordezkariek. 
Sexuen Elkarbizitzarako 
Emakumearen Zentroa, 18:00etan.

•	Literatura Ane Labaka Mayoz 
idazle lasarteoriatarrak Hezur berriak 
poema liburua aurkeztuko du. Kultur 
etxeko hitzaldi aretoa, 18:30ean.

ASTEAZKENA 11

•	Zinema Un asunto de género filma 
proiektatuko dute eta solasaldia 

egingo dute amaitutakoan, 
gaztelaniaz. Biyak Bat egoitza, 
17:00etan.

ASTELEHENA 16

•	Literatura Itsaspeko Bihotzak 
ekimenaren barruan saioa 
egingo dute 5 eta 8 urte arteko 
haurrak dituzten familientzat, 
euskaraz. Parte hartu ahal 
izateko beharrezkoa da aurrez 
izena ematea. Udal Liburutegia, 
17:00etan.

ASTELEHENA 16

•	Literatura Itsaspeko Bihotzak 
ekimenaren barruan saioa 
egingo dute 5 eta 8 urte arteko 
haurrak dituzten familientzat, 
euskaraz. Parte hartu ahal izateko 
beharrezkoa da aurrez izena 
ematea hilaren 14a baino lehen. 
Udal Liburutegia, 17:00etan.

OSTIRALA 20

•	Zinema Okendo Zinema 
Taldearekin lankidetzan La chica 
zurda filma emango dute. Sarrerek 
6,10 euro balio dute. Kultur etxeko 
auditorioa, 20:00etan.

OSTIRALA 27

•	Antzerkia El Telon Negro 
konpainiako aktoreek El Legado 
antzezlanaren emanaldia egingo 
dute. Sarrera doakoa da. Kultur 
etxeko auditorioa, 19:00etan.

•	Topaketa Emakumeen afaria 
egingo dute. Otordura joan nahi 
dutenek Sexuen Elkarbizitzarako 
Emakumearen Zentroan izena 
eman eta 22na euro ordaindu 
beharko dituzte. Buenetxea 
kafetegi-taberna, 21:00etan.

Ezker-eskuin, egitaraua aurkezten: Maite Iglesias, Lourdes Acevedo, Agustin Valdivia eta Izaskun Rodriguez Elkoro. TXINTXARRI

Familietara ere zabalduko dute programa 
"zabal, hezitzaile eta parte hartzailea"

GIZARTEA

Ia hilabetea amaitu arte ospatu eta aldarrikatuko dute Martxoaren 8a

Azken hilabeteetan gogo eta 
ilusio izugarriarekin egin duten 
abestia kaleratu dute berriki 
Ertz taldeko bost musikari gaz-
teek: Etorkizuna pizten. Jakina-
razi dute plataforma digital 
ugaritan (hala nola Apple Music 
edota YouTube) jarri dutela en-
tzungai eta lasarteoriatarrak 
animatu dituzte ariketa hori 
egitera. Haritz Harreguy ekoiz-
learen estudioan grabatu dute.

Bost herritar hauek osatzen 
dute Ertz: Ane Jimenez (ahotsa 
eta eskusoinua), Lander Jimenez 
(tronpeta), Oier Toquero (gitarra), 
Leire Anabitarte (baxua) eta 
Urtzi Furundarena (bateria). 
Behin baino gehiagotan jo izan 
dute herrian.

Abestia kaleratu  
du Ertz taldeak: 
'Etorkizuna pizten'

KULTURA

Musika taldeko bost kideak. ERTZ

Txintxarri
Eragilearen jarduna berrartu 
ostean zenbait asanblada ireki 
egin dituzte aSUnak talde fe-
ministako kideek, Martxoaren 
8aren bueltako egitaraua he-
rritarrekin batera antolatzeko. 
Emankorrak izan dira bilera 
horiek eta ekimen ugari pres-
tatu dituzte Emakumearen 
Nazioarteko Egunean kalera 
atera eta "ordenaren kontrako 
antolakuntza feminista" lau 
haizetara aldarrikatzeko.

Korrika Kulturalaren barruan 
Jo! antzezlanaren emanaldia 
programatu dute Muntteri AEK 
euskaltegiko kideek eta, hala 
adostu ostean, aSUnak taldeko 
partaideek programaziora atxi-
ki dute. Hauxe da sinopsia: 
"Sorkun eta Grego lagun minak 
aspaldi ez dira elkarrekin egon. 
Kalean topo egin eta kirola egi-
ten duten bitartean ikerketa 

antropologiko bat eskainiko dute, 
umorea erabilita". Kultur etxe-
ko auditorioan egingo dute ema-
naldia bihar (hilak 7), 20:00etan, 
kultur etxeko auditorioan. Sa-
rrera doakoa da baina ikus-en-
tzuleek aurrez eskuratu behar-

ko dituzte gonbidapenak areto 
horretako harreran.

Ekimen gehienak, 8an
Biharamuna izango da Emaku-
mearen Nazioarteko Eguna eta 
orduan egingo dituzte ekimen 

gehienak aSUnak taldeko kideek. 
13:30ean elkartuko dira Jalgi 
kafe antzokian marianitada 
egiteko eta DJ Turkaren ema-
naldiaz gozatzeko. Ordubete 
geroago Okendo plazara joango 
dira eta bazkari autogestionatua 
egingo dute. 

Bazkalostea trikipoteoarekin 
girotuko dute, Jalgin, 16:30etik 
aurrera. Hasi eta ordubetera 
Okendora joango dira berriro, 
Ordenaren kontra antolakuntza 
feminista lelopean burutuko 
duten manifestazioari ekiteko. 
Erdigunean barrena ibiliko dira, 
enparantza horretan bertan 
ekintza amaitzeko. Azkenik, 
gorputza mugituko dute Sagar-
dotegi kalean, 18:30etik aurrera: 
salsa-batxata saioa egingo dute.

Euskal Herriko Mugimendu 
Feministak, bestalde, berriki aur-
keztu ditu Martxoaren 8rako 
mobilizazioak, "beste mundu bat" 
aldarrikatuko duela iragarrita. 
"Ez gara isilik eta otzan geratuko 
eta sistema kapitalista zishetero-
patriarkal, kolonial eta arrazis-
tari aurre egingo diogu". Euskal 
Herriko bost hiriburutan mani-
festazioak egingo dituzte igandean; 
Donostiakoa 12:00etan abiatuko 
da Antiguako tuneletik.

Herriko gazte feministek iazko Martxoaren 8an antolatutako manifestazioa. TXINTXARRI

"Ordenaren kontrako antolakuntza 
feminista" aldarrikatuko dute kalean

GIZARTEA

Martxoaren 8aren bueltako egitarauaren berri eman du aSUnak taldeak

Lierni Apaolaza Urdanpileta
Otsailaren 27an, 19:30ean ipini 
zuten hitzordua Saharar Herria-
rekin Elkartasuna Lasarte-Oria 
eragileko kideek. Zenbait herri-
tar gerturatu ziren. Udaletxeko 
balkoian saharar bandera ikus-
gai zen, eta mezu hau irakur 
ahal zen, pankartan: Maroko 
Saharatik at! Independentzia. 
30 minutu iraun zuen elkarre-
taratzeak, eta amaitzeko, Tomax 
Arrutik zenbait hitz esan zituen. 

Lehenik eta behin, eskerrak 
eman zizkien deiarekin bat egin-
dako herritarrei, baita taldeak 
berak aurkeztutako mozioa au-
rrera ateratzea ahalbidetu zuten 
EAJ, EH Bildu eta Elkarrekin 
Lasarte-Oria Podemos alderdi 
politikoei ere. Jarraian, egungo 
egoerari buruz aritu zen. Aitortu 
zuen, egun, Estatu Batuetako 
gobernua eta ONU biltzen ari 
direla Marokoko komisarioekin 

eta agintariekin. Eta begirale 
lanetan ari direla Mauritania eta 
Argelia. Batuketa horretatik eto-
rriko dena oraindik ikusteke omen 
da. Dena dela, Arrutik estatuba-
tuarren inplikazioarekiko mesfi-
dantza erakutsi zuen.

Bestalde, kanpamenduetako 
egoeraz solastatu zen. Izan ere, 
lasarteoriatarren arabera, kon-
dizio okerretan daude; "gero eta 
janari eta baliabide gutxiago 
dauzkate". Hori ez ezik, gazteak 
alde egiten ari direla jakinarazi 

zuen. Kaiukoez baliatuta, itsasoa, 
zeharkatzen ari direla deskriba-
tu. Horretan ari zelarik, gogora 
ekarri zuen duela gutxi itota hil-
dako gazte sahararra. Elgetara 
etortzekoa zen, bertan esperoan 
baitzuen familia saharar bat. 

Erreferenduma, aldarri
Mendebaldeko Sahararen nazio 
askapenerako mugimendu poli-
tiko eta militarra, Fronte Polisa-
rioa, 1973an eratu zuten eta bi 
urte geroago aldarrikatu zuten 
Saharar Errepublika Arabiar 
Demokratikoa. Adierazi zuten 
autodeterminazio eskubidea zu-
tela eta herrialde gisa euren etor-
kizuna erreferendum bidez era-
baki behar zutela (Espainiaren 
kolonia ziren); munduari azaldu 
nahi zioten hori. Gainera,  Nazio 
Batuen Erakundeak aitortu zien 
hori ebazpen ugariren bidez.

Ordurako, ordea, traizioa ego-
si zuten Espainiak berak, Ma-
rokok eta Mauritaniak. Martxa 
Berdearen bidez milaka eta 
milaka saharar kanporatu zi-
tuzten euren lurretatik. Horiek, 
ordea, ez dute etsitzeko asmorik 
eta euren etorkizuna erabaki-
tzeko erreferenduma aldarrika-
tzen segitzen dute, tinko.

Okendo plazako arkupeetan egin zuten elkarretaratzea, eguraldiagatik. TXINTXARRI

Saharar herriaren independentzia 
aldarrikatzeko mobilizatu dira

GIZARTEA

Errefuxiatuen kanpalekuetan gero eta baliabide gutxiago dituztela salatu dute

Hilak 7, larunbata
• 20:00etan, kultur 

etxean, Jo! 
antzezlanaren emanaldia 
egingo dute Beatriz 
Egizabalek eta Anduriña 
Zurutuzak. Sarrera doan, 
gonbidapena eskuratuta.

Hilak 8, igandea
• 13:30ean, Jalgin, 

marianitada eta DJ 
Turkaren emanaldia.

• 14:30ean, Okendon, 
bazkari autogestionatua.

• 16:30ean, Jalgin, 
trikipoteoa.

• 17:30ean, Okendotik 
abiatuta, manifestazioa, 
Ordenaren kontra 
antolakuntza feminista 
lelopean.

• 18:30ean, Sagardotegi 
kalean, salsa-batxata 
dantza saioa.

Antolatu 
dituzten 
ekimenak

Lierni Apaolaza Urdanpileta
Juankar Balerdi senidea bisita-
tzera zihoazen, Almeriako espe-
txe batera. Bidean zirelarik hil 
ziren Argi Iturralde eta Iñaki 
Balerdi, auto istripu baten on-
dorioz; ama eta anaia. Joxe Ba-
lerdi, aita, larriki zauritu. Ez-
beharra 2003ko otsailaren 28an 
jazo zen. Geroztik, urtero biltzen 
dira Lasarteko-Oriako EH Bil-
duko ordezkariak euren memo-
ria gogoratzeko. Urteurrenaren 
harira, testua leitu dute, betiko 
legez.

Gaurko agerraldian aldarri-
katu dute sakabanatze politika-
ren "biktima zuzenak" izan zi-
rela Iturralde eta Balerdi, eta 
ez zirela errepide istripu baten 
ondorioz zendu. Izan ere, urrun-
tze politika martxan jarri zute-
nek "bazekiten", estadistikako 
Zenbaki Handien Legeari erre-
paratuta,  hildakoak gertatzea 
sakabanaketaren "albo ondorioa" 
izango zela, besteak beste, eus-
kal preso politikoen familien 
eta senideen artean. Hori dela-eta; 
"justizia, erreparazioa eta dis-
kriminatuak ez izateko" esku-
bidea dutela aitortu dute herri-
ko ordezkariek, finean, biktima 
guztien antzera. Dena dela, ja-
kinarazi dute hogeita hiru urte 
pasa eta aitortza "ukatzen" zaie-
la oraindik. Eta ez bakarrik 
haiei, baita errepidean hildako 
beste lagunei eta senideei ere. 

Ezezkoak ezezko, egoera ho-
nek ezin duela luzaroan jarrai-
tu adierazi dute, ez baita "uler-
garria" eta "onargarria" bikti-

ma orori egindako bazterkeria. 
Horren aurrean, "sufrimendu 
guztiak maila berean ikusara-
zi eta errekonozitu behar di-
rela" galdegin dute; bai kalean, 
bai erakundeetan eta baita 
gizartean ere.

"Gertatutakoaren egiak" mo-
saiko zabal bat osatu behar 
omen du, Lasarte-Oriako EH 
Bilduren ustez. "Orotariko egiek" 
onduko lukete hori. Ideia hori 
defendatzen dutelarik bildu 
ziren otsailaren 27an, Askata-
sunaren parkean, eta elkartzen 
jarraituko dute aitortza lortu 
arte.

Oroitza ekitaldi horren biha-
ramunean urteroko ohitura den 
beste ekitaldi bat aurrera eraman 
zuen lasarteoriatar talde batek 
Teresategi mendian, hantxe 
baitago bi herrikideen omenez-
ko oroitarria. Hitzordua jarriz, 
ttipi-ttapa gailurrera arteko 

malda igo eta ekitaldi xumea 
zein hunkigarria egin zuten, 
musikaren doinupean larrosa 
gorri bana jarrita monumentu 
horretan. Biak hil eta 23 urtera, 
bizirik mantentzen dituzte eu-
ren gogoetan.

Askatasunaren parkean oroitu zituzten bi herrikideak. TXINTXARRI

Teresategiko lore eskaintza. OIHAN AGIRRETXE

Argi Iturralde eta Iñaki Balerdi oroitu ditu 
EH Bilduk, euren heriotzaren 23. urtemugan

POLITIKA

Sakabanatze politikaren "biktima zuzenak" direla aldarrikatu dute ekitaldian

Lierni Apaolaza Urdanpileta
Martxoak 8a gainean delarik, 
espetxeratutako emakumeak go-
goratzeko baliatu zuten otsaileko 
Azken Ostirala. Horren harira, 
emakumezkoentzat ezinbestekoak 
diren bizi beharrak aldarrikatu 
zituzten, "gizonezkoek gizonez-
koetan pentsatutako espetxeetan" 
aintzat hartzeaz gain, asetu dai-
tezen. Izan ere, "zigor gehitua" 
salatu nahi izan du Lasarte-Oria-
ko Sarek, espetxeetan ere ema-
kumeek tratu hori "sufritu" behar 
baitute. Horren aurrean, deia 
zabaldu zieten herrikideei zein 
euskaldun orori, eskualdeetan 
egingo diren mobilizazioetan par-
te hartzeko eta emakumezko 
euskal presoen defentsa egiteko. 

Era berean, atzera begirako 
ariketa egin zuten, adierazi bai-
tzuten azken hilabetea "nahas-
pilatsua" izan dela, "zilegizkoa 
eta legezkoa" den etxeratze pro-
zesua kutsatu nahian aritu di-
relako "buru belarri" gizartea 
"iraganera iltzatua" jarraitzea 
nahi dutenek. Jarrera horren 
aurrean eta etorkizunari eta 
elkarbizitzari begira, Sare He-
rritarrak euren lana berretsi 
du, hots, konponbidearen bidean 
sakontzen jarraituko duela, bai-
ta horrenbeste behar eta mere-
zi den bakea eskuratzen. Egite-
ko horretan, norbanakoaren 
ekarpena azpimarratu zuten, 
eurak bide horretan diharduko 
dutela gehituta.

Manifestariak, Okendora iristen, 'Ezin da gehiago luzatu' lelodun afixarekin. TXINTXARRI

Espetxeratutako emakumeentzat 
"ezinbestekoak" diren bizi beharrez

POLITIKA

Txintxarri
Aurkezpen ekitaldia egingo dute 
gaur Lasarte-Oriako Ernai era-
gileko kideek Xirimiri elkartean, 
19:00etatik aurrera, "gazte inde-
pendentisten bilgune" izango 
den Gazte Topagunea ekimena-
ren berri emateko. Aurtengo 
edizioa Abadiñon (Bizkaia) au-
rrera eramango dute apirilaren 
2tik 5era, bi egunak barne.

Ernaiko ordezkariek jakina-
razi dutenez, herritarrek "auke-
ra paregabea" izango dute gaur 
"Gazte Topagunea zer den uler-
tu eta baita aurtengo egitarauko 
xehetasunak ezagutzeko ere". 
Ekimen horren gaineko azalpe-
nak emateaz gain jolasen bat 
edo beste egingo dutela aurre-
ratu dute antolatzaileek. Hori 
esanda, herrikideak animatu 

dituzte arratsaldeko zazpietan 
Xirimirira bertaratzera.

Grebarako, gazte komitea
Bestalde, jakinarazi dute martxan 
jarri dutela martxoaren 17ko 
greba orokorra antolatzeko gaz-
te komitea. "Gu ere lanuzte 
deialdi horretara batuko gara 
Lanbide Arteko Gutxieneko Sol-
data Euskal Herrian erabaki 
behar dela aldarrikatzeko eta 
gazteontzako lan baldintza dui-
nak exijitzeko". Aurreneko bi-
lera otsailaren 26an egin zuten 
eta gehiago burutuko dituzte.

Aurtengo Gazte Topagunearen berri 
emango dute Xirimiri elkartean

POLITIKA

Mus karta jokoan aritzeko ikastaroa eta txapelketa aurrera 
eramango dituzte LOGA Lasarte-Oriako Gazte Asanbladako kideek 
hilaren 7an eta 13an, hurrenez hurren, Xirimiri elkartean. 
Aurreneko ekimena 11:30ean izango da eta bigarrena, aldiz, 
20:00etan. Lehiaketan izena eman nahi duten bikoteek 15 edo 10 
euro ordaindu beharko dituzte, lanean ari badira edo langabezian 
badaude. Sariak emango dizkiete aurrenekoei eta bigarrenei.

LOGA GAZTE ASANBLADA

Musean ikasteko eta lehiatzeko
GIZARTEA

Txintxarri
Gipuzkoako Herriartekoan mur-
gildu da zenbait lasarteoriatarrek 
osatutako Earka! taldea eta nahi 
baino lehenago amaitu dute txa-
pelketako ibilbidea. Hori bai, 
otsailaren 27ko Yoko Garbi el-
karteko saioan ederki disfruta-
tu zuten. Hori horrela izanik, 
zubietarrek jarraituko dute 
aurrera.

Taldekako herriarteko txapel-
ketak, banakakoarekin aldera-
tuta, bestelako helburuak ditu: 
Gipuzkoako eskualdeetako ber-
tso eskolak saretuko ditu eta 
aukera erakargarriak emango 
dizkie plaza gutxitan aritzeko 
abagunea duten bertsolariei. 
Ariketa hori bera aurrera eraman 
zuten Yoko Garbi elkartean, 
baita lehen faseko gainerako 
saio guztietan ere. Errimak eta 
doinuak uztartu zituzten gazteak 
ederki jardun ziren topaketak 
iraun bitartean eta parean zi-
tuzten ikus-entzuleek ere tarte 
atsegina igaro zuten. Batek au-
rrera egin eta bestea eliminatu-
ta geratu bada ere, batzuek zein 
besteek ederki pasa zuten eta 
hori ez da ahuntzaren gauerdi-
ko eztula. Araitz Ramos, Maddi 
Lasa, Kattalin Lizarraga eta 
Leire Ormazabal jardun ziren 
bertsotan Earka!-n; Xuban Ur-
dalletak jarri zituen gaiak, Lier-
ni Rekondok ordezkatu du taldea 
eta Ane Labaka izendatu zuten 
epaile izateko.

Final handia, Aian
Lehenengo eta bigarren kan-
poraketak, finalerdiak eta fi-
nala. Horiek izango dira talde-
kako herriartekoko lau faseak, 
urtarrilean hasi eta maiatz 
amaierara arte 57 taldek joka-
tuko dituztenak, zortzi eskual-
de hauetan banatuta: Burun-
tzaldea (horren barruan aritu 
da Earka!), Debabarrena, De-
bagoiena, Donostia, Goierri, 
Oarso-Bidasoa, Tolosaldea, 
Urola eta Urola Kosta.

Herri eta eskualde bakoitza 
bere errealitate soziolinguisti-
koaren arabera antolatzen ari 
da lehen faseko saioak, Gipuz-
koako Bertsozale Elkarteko ki-
deek aditzera eman dutenez: 40 

bertsolari aurreneko aldiz ariko 
dira oholtzan eta, antolatzaileen 
aburuz are hobea dena, beste 
horrenbeste lagunek lan egingo 
dute guztia antolatzeko. Eskual-
de bakoitzeko talde bana sail-
katuko da hurrengo fasera. Final 

handia maiatzaren 30ean joka-
tuko dute Aiako probalekuan. 
Txapelketaren esentzia manten-
duko dute: bertso bazkari erral-
doiaren formatua izango du. 
Aurreko bi edizioak 1999an eta 
2017an jokatu zituzten.

Earka! zein Zubieta taldeetako kideak, elkarrekin. EARRA! BERTSO ESKOLA

Ramos, Lizarraga, Lasa eta Ormazabal, ariketa bati ekin aurretik. EARRA! BERTSO ESKOLA

Ariketa dibertigarriak egin zituzten saioan, mozorro eta guzti. ALEX RAMOS

Zubietakoek irabazi dute Earka! talde 
lasarteoriatarraren aurkako saioa

KULTURA

Gipuzkoako Herriartekoko lehen fasea jokatzen ari dira zortzi eskualdetan

Dantzan eta kantuan igaro zuten otsailaren 28ko arratsalde osoa 
kultur etxeko auditoriora bertaratutako publikoak, lehenengo 
zein bigarrengo paseetan. Pantaila txikiko pertsonaiak aurrez 
aurre zituztelarik, etxeko txikienek biziki gozatu zuten 
ikuskizunaz. Izan ere, bi aktuazio eskaini zituzten Go!azen 12.0 
telesaileko aktore batzuek (Luken Urruzimendi herritarra ez 
zen oholtzara igo), zaleen eskaria izugarria izan baitzen. 

TXINTXARRI

Dantzan eta kantuan, kultur etxean
KULTURA

Txintxarri
Zientziari buruzko tailerrean 
parte hartu zuten iragan larun-
batean, otsailak 28, hainbat gaz-
te lasarteoriatarrek. Kokeo en-
presako kideen eskutik, argiekin 
jolasean aritzeko abagunea izan 
zuten. 

Saioari hasiera emateko, ma-
rrazkiak egin zituzten askotari-
ko tintekin eta argi ultramoree-
kin horiek nola ikus zitezkeen 
ikasi zuten. Hori guztia, gela ilun 
batean agin zuten. Saioa "oso 
arrakastatsua" izan zela nabar-
mendu dute Udal Liburutegiko 
arduradunek. Bi saio eskaini 
zituzten, eta bietan bete ziren 
eskainitako leku guztiak; orota-
ra 40 gaztek parte hartu zuten.

Beste bi tailer
Beste hiru tailer ere iragarri ditu 
liburutegiak. Hilaren 14an izan-
go da lehena, larunbatarekin, 
11:00etan: Kamishibai tailerra. 
Japoniako tradizioaren parte da 
eta istorioak kontatzeko oso modu 
herrikoia da, ilustrazioak, testuak 
eta narratzaile baten ahotsa era-
bilita. Bi egun geroago (hilak 16), 
eta Martxoaren 8ko egitarauaren 
barruan. Itsaspeko Bihotzak eki-
mena aurrera eramango dute 

familientzat. Azkenik, hilaren 
24an, komiki tailerra izango da. 
Hori ere haurrentzako iragarri 
dute eta Ainara Azpiazu Aduriz 
Axpi ilustratzaileak gidatuko du. 

Hori horrela, horietan parte 
hartu nahi dutenek aurrez izena 
eman beharko dutela ohartarazi 
dute liburutegiko arduradunek 
(komiki tailerrean aparte har-
tzeko inskripzioa hilaren 10ean 
irekiko dute). Liburutegian ber-
tan egin daiteke izen ematea, 
edota telefonoz deituta edo wha-
tsappa bidalita. 

Egindako lanetako bat. UDAL LIBURUTEGIA

Ilunpean ikusi dituzte askotariko 
tintekin sortu dituzten marrazkiak

KULTURA

"Oso arrakastatsua" izan da liburutegian aurrera eraman 
duten Zientzia tailerra. Beste zenbait deialdi egin dituzte

Iñigo Gonzalez Sarobe
Ikimilikiliklik Vol.2 ikuskizuna-
ren emanaldiarekin ireki dute 
Korrika Kulturala ekimena kul-
tur etxean, ederki ireki ere: 
aretoa bete zuten herritarrak 
txundituta geratu ziren Loraldia 
Euskal Kultura Gaur eragileko 
kideek otsailaren 26an oholtza-
ratutakoarekin eta gogotik egin 
zieten txalo amaieran, batez ere, 
aktoreetako bat den Intza Alkain 
herrikideari. Berak, hitza hartu, 
eta eskerrak eman zizkien, hun-
kituta eta pozik: "Ederra da 
etxean jolastea".

Mikel Laboak eta Artze anaiek 
Ikimilikiliklik izeneko ikuskizun 
sentikaria plazaratu ostean, ga-
rai horretan aurrera eraman 
zuten esperimentazio joera hori 
berreskuratu eta ikuskari berria 
aurkeztu dute Loraldiako kideek, 
jatorrizko emanaldi hori "berri-
kusi, berrasmatu eta bermolda-
tzeko". Hori horrela izanik kul-
tura diziplina ezberdinen arteko 
elkarrizketa oholtzaratu zuten 
atzo kultur etxean: musika, ar-
telanak, antzezpena eta ikus-en-
tzunezkoak. Ia ordu eta erdiko 
ikuskizunak txundituta utzi 

zituen aretoa bete zuten ikus-en-
tzuleak eta txalo zaparrada lu-
zeekin saritu zuten aktore eta 
musikarien lana.

Hurrengo emanaldiak
Esan bezala, egitarau oparoa 
prestatu dute Muntteri AEK eus-
kaltegiko kideek udalaren lagun-
tzarekin. Hurrengo jarduera bihar 
bertan (hilak 7) egingo dute: Jo! 
antzezlanaren emanaldia egingo 
dute Beatriz Egizabal eta Anduriña 
Zurutuzak kultur etxeko audito-
rioan, 20:00etatik aurrera. Sarre-
ra doakoa da baina gonbidapenak 

aurrez eskuratu beharko dituzte 
ikus-entzuleek, harreran.

Hilaren 14an AA Aita baka-
rrizketa egingo du Jon Plazaolak 
areto horretan, 19:00etan. Sarre-
rek 6,10 euro balio dute. Hamar 
egun geroago, aldiz, Euskaratik 
sorkuntza mahai ingurua au-
rrera eramango dute Ttakunenea 
elkartean, 19:00etan hasita. Az-
kenik, 24. Korrika herrira eto-
rriko den egunean, 25ean, goiz 
eta arratsalderako programa 
prestatu dute. Informazio guztia 
www.txintxarri.eus atari digita-
lean duzue eskura.

Ikus-entzunezko elementu ugari uztartu eta emanaldi ikusgarria egin zuten kultur etxeko auditorioan. TXINTXARRI

Intza Alkain herritarra. TXINTXARRITxalaparta ederki jo zuten. TXINTXARRI

Aktore taldea, emanaldia amaitu berritan bertaratutakoei eskerrak ematen. TXINTXARRI

Etxean eta etxekoentzat egindako 
emanaldiarekin hasi da Korrika Kulturala

EUSKARA

Intza Alkain herritarra da 'Ikimilikiliklik Vol.2' antzezlaneko aktoreetako bat

Hilaren 19an abiatuko da 
24. Korrika, Atharratzetik 
(Zuberoa). Hara joateko 
autobusa jarriko duela 
jakinarazi du Muntteri AEK 
euskaltegiak, eta bi hitzordu 
iragarri: 08:00etan Usurbilen 
eta 08:15ean Lasarte-Orian.  
17:30ean itzuliko dira gero. 
Txartelak, 17 eurotan.

Hasierarako, 
autobusa

Lierni A. Urdanpileta-Iñigo G. Sarobe
Andaluzia eguna otsailaren 28an 
ospatzen dute lurralde horretan 
bizi direnek edota, ehundaka 
kilometrotara egonda ere, ba-
rru-barrutik sentitzen duten 
guztiek: Semblante Andaluz 
elkarteko kideek, esate baterako. 
Egun handia larunbata izan da 
aurten eta asteburua izaki, biha-
ramuna ere ospakizunerako 
baliatu zuten. Jaiegun hitzaren 
esanahiari ohore eginda, festaz 
ondutako jardunaldiak izan dira. 

Ohorezko ardoarekin topa 
eginda ekin zioten Andaluzia 
eguna ospatzeari. Dagoeneko 
ohitura bilakatuta, Atsobaka-
rreko egoitzan elkartu ziren 
udal korporazioko zinegotzi 
ugari eta Semblante Andaluz 
elkarteko zenbait bazkide. Hi-
tzorduarekin hasteko, zenbait 
kanta abestu eta dantzatu zituz-
ten; besteak beste, euren lurral-
dearen ereserkia. Bestalde, azken 
urtean elkarteko lehendakari 
izandako Fernando Cruzek egoi-
tzako giltzak eta lekukoa eman 
zizkion Carlos Blancori; ilusioz 
eta indartsu heldu dio herritarrak 
erronkari; urtebeteko jarduna 
du aurretik Jarraian, mokadu-
txo bat edo beste jan zituzten 
bertaratutako guztiek, ardo pit-
tin batekin lagunduta. 

Biharamunean egun osoko 
egitaraua aurrera eraman zuten. 
Eguerdian, meza rozieroa ospa-
tu zutenArantzazuko Ama pa-
rrokian. Juan Luis Murua apai-
zak gidatu zuen elizkizuna eta 
berak esandakoak girotu zituz-

ten Duendeko dantzari gazteek 
nahiz Semblante Rociero koru-
ko kide beteranoagoek (belau-
naldi berrietako ordezkariren 
bat edo beste ere badute). Eki-
taldia amaituta, Atsobakarreko 
egoitzara igo eta bapo bazkaldu  
zuten. Hasierakoek eta lehenen-
go platerak zein bigarrenak 
postre ederra izan zuten, fla-
menko emanaldi ikusgarria 
eskaini baitzuten David Colomo, 
Jose Jimenez eta Amaia Gonza-
lez Caballero artistek. Merezi-
tako txaloak jaso zituzten lan 
egin bitartean eta baita amaitu 
ostean ere.

Udalerrian bizi ziren andalu-
ziar jatorriko bizilagun ugarik 
eratu zuten Semblante Andaluz 
elkartea 80. hamarkada hastea-
rekin batera. Eragile horren 
bidez lurralde horretako kultu-
ra eta ohiturak partekatzen hasi 
ziren lasarteoriatar guztiekin, 
Atsobakarreko egoitzaren ateak 
parez pare zabalduta. Lau ha-
markada geroago lanean jarrai-
tzen dute bertako kideek, hasie-
rako helburu berberarekin. 
Urtean zehar ekimen gehiago 
egingo dituzte, hala nola Rocio-
ko erromeria, ekainean.

Carlos Blanco, egoitzako giltza jasotzen; Fernando Cruzek eman zion. TXINTXARRIAndaluziako ereserkia. TXINTXARRI

Udal korporazioko zinegotzi ugarik topa egin zuten ohorezko ardoaren ekitaldian. TXINTXARRI

Semblante Rociero koruko kideak, igandeko elizkizuna girotzen. TXINTXARRI

Jimenez, Gonzalez Caballero eta Colomoren flamenko emanaldia. TXINTXARRI

Juan Luis Murua apaiza. TXINTXARRI

Duende-ko dantzari gazteak. TXINTXARRI

David Colomo, Jose 
Jimenez eta Amaia 
Gonzalez Caballerok 
flamenko emanaldi 
bikaina egin dute

Andaluziarrek 
gogotik ospatu 
dute sorterriaren 
eguna eta baita 
biharamuna ere

KULTURA

Larunbata izan da otsailaren 28a eta, asteburua 
baliatuta, martxoaren 1ean jarraitu du festa giroak 
Semblante Andaluz elkartearen egoitzan eta 
inguruetan. Carlos Blanco da lehendakari berria 

Memoria ez da nire bertuteetako bat, baina joan den hilean Xirimiri 
elkartean egindako Bertso Bazkari Literarioan gai jartzaileak 
planteatutako gaietako bat gazte izateari noiz uzten zaion edo halako 
zerbait izan zen. Benetan txalogarria iruditzen zait bertsolariek 
segundo batzuetan errimak atera eta bertso bat, eta jarraian, beste bat 
eta beste bat koherentzia eta kohesio osoz taxutzeko daukaten 
erraztasuna. Gure arteko iruzkinetako bat izan zen ni, behintzat, ez 
nintzatekeela, nahi adina denbora emanez gero ere, ondorio batera 
iristeko gai, baina gaurkoan ariketa hori egitera noa. Honakoa adin 
ertaineko emakume baten istorioa duzue. 

Ez dakigu zein momentutan, baina gure pertsonaia egun batetik 
bestera neska izatetik andre izatera pasatu zen. Egun batean, bulegoko 
gazteena zen, eta, hurrengoan, zaharrenetakoa (zaharra, bai, ez 
beteranoa). Behinola, tabernak ixten zituen parrandan, eta, gaur, 
berriz, ordu eta toki berean tortilla pintxo bat eta kafesne bat gosaltzen 
ari da. Gaupasak festetan egiten zituen, eta, orain, festak 
insomnioarekin ditu gauetan. Begi-zuloak seinale onekoak izatetik 
txarreko izatera pasatu dira. Asteburuetan lagunekin plan bat burutu 

orduko hurrengoa antolatzen hasten 
ziren, eta, gaur da eguna norberaren 
lagunak baino seme-alaba edo 
ilobenak gehiago ikusten dituena.

Zimurrak, gutxi-asko; ilea 
urdintzearen lehen seinaleak, 
muskuluak malguago… Kanpotik 
itxura mantendu arren, barrukoak ez 
du engainatzen: hezurrak eta 
artikulazioak kirrinka hasi dira, 
robot herdoilduaren antzera. 

Gaztetasunari eutsi nahi dio, baina, tarteka, argiune batzuetan, 
borroka hori egiteko beharrik ez duela ikusten du; ez duela denboraren 
igaroaldia izozteko ahaleginik egin behar… Bizitzaren esperientziak 
erakutsitakoa altxor handia dela, eta nork daki prime-a edo bere 
momentua noiz iritsiko den. Casablanca-ri keinu eginez, ‘beti geratuko 
zaigu tardeo-a’ esan dio bere buruari, eta irribarre bihurri bat 
marraztu zaio aurpegian. 

"Gaurkoan ariketa 
egitera noa. Honakoa 
adin ertaineko 
emakume baten 
istorioa duzue"

Adin ertaina
AIZPEA AMAS 
KOLABORATZAILEA

NEURE KABUZ

Bizipoza Elkartetik (www.bizipoza.eus) idazten dizuegu eskaera batekin. Zaila egiten ari 
zaigu zuekiko komunikazioa eta harremana. Elkarlana egin nahi dugu baina ez dugu zuen 
aldetik borondaterik ikusten.

Joan den ikasturtean herriko ikastetxeekin eta Ttakun Kultur Elkartearekin batera 
kulturartekotasuna landu genuen. 2024ko urrian udal korporazio osoari gure plangintza 
aurkeztu genizuen, eta lankidetza eskaini eta eskatu, baina ez dugu lortu. Saiatu arren, 
bilera hori eta gero elkarrekiko komunikazioa ez da apenas egon eta aurrera eraman 
ditugun ekimenetan zuen parte hartzea oso sinbolikoa izan da. 2025eko Maiatzean 
lanketa txukuna egin ondoren Milakultura Eguna antolatu genuen Okendon ehundaka 
haur, gaztetxo eta helduekin (https://txintxarri.eus/lasarte-oria/1748011284118-
kulturartekotasunarentaupadek-ekarri-dute-bizipoza-okendo-plazara). Megafonian eta 
beste 1.300 euroko gastua izan genuen eta gure poltsikotik ordaindu behar izan genuen.

Azkenean, urtebete pasa ondoren, 2025eko urrian lortu genuen udal gobernuarekin 
elkartzea. Lourdes Acevedo Gizarte Zerbitzuetako zinegotzi buruarekin eta Ainara 
Elicechea Kultura batzordeko zinegotzi buruarekin elkartu ginen udaletxean. 2025ean 
egindakoaren balorazioa eta 2026. urterako plangintza aurkeztu genizkien; 
kulturartekotasunaren lanketa ikastetxe guztietan, jaialdia Okendon eta Nazioarteko 
Egun ezberdinen lanketa (haur minbizidunena, Oporrak Bakean eta LGTBIQ+). 

Lankidetzarako borondatea azpimarratu genuen berriro. 
Zuen aldetik 2025eko jaian izandako gastuetan 
laguntzeko hitza eman zeniguten (fakturak pasa 
genizkizuen gero) eta egitasmo berrietan laguntzeko 
udal teknikarien informea jaso ondoren horren berri 
emateko elkarrekin berriro biltzeko konpromisoa 
adierazi.

Pasa ziren asteak eta zuen berririk ez genuenez urtea 
amaitu aurretik herriko ikastetxeek mezua helarazi 
zizueten, ikasturterako plangintza osatu eta aurrera 
eramateak denbora eskatzen duelako. Urtarrila joan zen, 

otsaila ere bai. Ez bilerarik ezta erantzun ofizialik ere. Etsita gaude. udalaren 
lankidetzarik gabe ezingo dugu egitasmo osoa gauzatu, baina

Bizipoza Elkarteak herriko ikastetxeekin eta Ttakunekin batera, iaz bezala, 
kulturartekotasuna landuko du.

Komunikazioa eta elkarlana behar ditugu, ezinbestekoak dira herrian komunitate 
osasuntsua eta bizia osatzeko. Horiek izango dira gure iparrorratzak aurrerantzean ere. 
Zain gaituzue. Nahi duzuen arte!

"Komunikazioa eta 
elkarlana behar 
ditugu komunitate 
osasuntsua eta bizia 
osatzeko herrian"

Udal gobernu taldeari
LASARTE-ORIAKO BIZIPOZA TALDEA
ERAGILEA

ESKUTITZA

MuseumLAB ekimenaren 
barruan eta Sahatsa Jauregi 
artistarekin lankidetzan, 
Artxibotik gorputzera proiektua 
ondu dute Oriarte BHIko 3. 
mailako dibertsifikazioko 
ikasleek. Cementos Rezola 
museoko artxiboa erabili dute, 
sortzeko eta ikasteko ondare 
material gisa ikertuta eta 
aktibatuta. Helburua izan da 
gazteak dokumentu 
historikoekin praktikatzeko 
prozesuan inplikatzea, 
sentsibilitate garaikideen bidez 
interpretatu eta narratiba zein 
gorputz berriez hornitzeko.

MUSEUMLAB PROIEKTUA

'Artxibotik 
gorputzera' ondu 
dute Oriarte 
BHIko ikasleek

HEZKUNTZA

Txintxarri
Gipuzkoako Txapelketa aurrera 
doa eta Ostadar SKTko taldeak 
ederki ari dira lehian. Jubenil 
eta Kadete Errendimendu mai-
lako kideak lehen postuengatik 
borrokan ari dira eta ondorioz, 
boleibol partida interesgarriak 
ikusi ahal izan zituzten Maialen 
Chourraut kiroldegira hurbildu 
ziren zaletuek.

Otsaileko azken egunean, Ka-
dete Errendimendu zein Partai-
detza kategoriako ordezkariak 
mihise batek banatuta lehiatu 
zituzten euren hitzorduak.

Errendimendu taldeak lehia 
garrantzitsua jokatu zuen Aidean 
Mitxelena Aren aurka. Lehen 
postua jokoan zuten bi taldeek 
eta etxekoek ez zuten aukera 
galdu: 3-0 irabazi zuten.

Txanponaren beste aldea bizi 
izan zuten Partaidetza katego-
riako kideek. Gaztetxoek ongi 

baliatu zuten euren sakea eta 
neurketa berdintzea lortu zuten 
bigarren jokoan. Lizardi BATek 
ez zuen puntuek ihes egitea nahi 
eta hirugarren seta eskuratu 
ostean, laugarrenean ongi egin 
zioten aurre etxekoen erasoei 
garaipena lortzeko.

Hilaren 1ean, Fortunaren aur-
ka estu borrokatu behar izan 
zuten jubenilek azken jokoan. 
Lehen eta bigarren zatiak erraz 
irabazi ostean, hirugarrena do-
nostiarren aldeko izan zen. Az-
ken setean erritmoa mantendu 
zuen aurkariak, baina urdin-bel-

tzek tinko eutsi eta erasoan ongi 
jokatuz neurketa bereganatu 
zuten. 

Egun bere multzoko hirugarren 
postuan dira jubenilak eta bi 
jardunaldi falta dituzte lehen 
fasea amaitzeko. Postu horretan 
mantenduz gero, Gipuzkoako 
txapeldun izateko lehiarako 
sailkatuko litzateke. 

Euskal Liga, amaitzear
Euskal Ligako taldeek ere bi 
asteren buruan amaituko dute 
denboraldiko lehen zatia. Bien 
bitartean, Ostadarreko ordezka-
riek ez zuten hutsik egin azken 
jardunaldian eta sailkapenean 
buru dira I. eta II. mailan.

Galdakaon (Bizkaia) lehia es-
tuari aurre egin behar izan zion 
urdin-beltzen lehen taldeak. He-
rritarrei jokoan sartzea kosta 
zitzaien eta lehen eta bigarren 
seta etxekoek irabazi zituzten. 
Ostadarreko kideek ez zuten amo-
re eman, ordea eta markagailua 
berdintzea lortu zuten. Bosgarren 
seta jokatu behar izan zuten ga-
railea erabakitzeko eta lasarteo-
riatarrek ongi eutsi zioten errit-
moari jokoa 6-15 irabazteko.

Bigarren kategoriako taldeak 
Zubirira (Nafarroa) egin zuen 
bidaia Ibararteren aurka lehia-
tzeko. Puntuak ongi borrokatu 
behar izan zituen arren, nagusi 
izan zen markagailuan.

Jubenil mailako jokalaria, Fortunaren aurkako partidan baloia blokeatzen. TXINTXARRI

Ostadar SKTk ederki egin die aurre Euskal 
zein Gipuzkoako ligetako hitzorduei

BOLEIBOLA

Euskal Ligako taldeek bi jardunaldi falta dituzte lehen fasea amaitzeko

FUTBOLA
LARUNBATA 7

GORENGO MAILA
•	Ostadar SKT - Axular Lizeoa 

15.30. Michelin kirol gunean.
ERREGIONAL I. MAILA, IGOERA
•	Ikasberri KE - Texas Lasart. CF 

15.30. Garmendipe, Azpeitian.
ERREGIONAL I. MAILA, KOPA
•	Ostadar SKT - Lengokoak KE 

17.30. Atsobakar kirol gunean.
OHOREZKO J. MAILA, IGOERA
•	Vasconia CD B - Ostadar SKT 

17.30. Puio, Donostian.
JUBENILEN I. MAILA, UD. KOPA
•	Texas Lasart. CF - Billabona KE B 

17.30. Michelin kirol gunean.
OHOREZKO K. MAILA, JAITSIERA
•	Ostadar SKT - Vasconia CD B 

11.20. Michelin kirol gunean.
IGANDEA 8

OHOREZKO ERREGIONAL MAILA
•	Hernani CD B - Ostadar SKT 

19.00. Zubipe, Hernanin.
JUBENILEN GORENGO MAILA
•	Texas Lasart. CF - Mondragon B 

11.05. Michelin kirol gunean.
•	Lengokoak SD - Ostadar SKT 

19.25. Cesar Benito, Donostian.
JUBENILEN I. MAILA, KOPA
•	Ostadar SKT - Orioko FT B  

10.30. Atsobakar kirol gunean.

ARETO-FUTBOLA
OSTIRALA 6

ERREGIONAL I. MAILA
•	Eguzki ISU Leihoak - Urnieta CD B 

21.50. Maialen Chourraut kirol.
LARUNBATA 7

OHOREZKO ERREGIONAL MAILA
•	Eguzki Arkupe Rehab. - Gaintxu 

16.00. Maialen Chourraut kirol.
GAZTEEN MAILA
•	Eguzki Lekuona T. - Laskorain 

11.30. Maialen Chourraut kirol.
LARUNBATA 7/IGANDEA 8

14 ETA 16 URTEZ AZPIKOA
•	Eguzki AFko sei jokalari 

Erkidegoen arteko Espainiako 
txapelketan lehian ariko dira 
Euskadiko selekzioarekin. 
Egun osoa. Cadiz, Andaluzian.

SASKIBALOIA
OSTIRALA 6

SENIOR II. MAILA, A-3
•	Luberri - Ostadar SKT  

20.00. Antigua Luberri, Donostian.
LARUNBATA 7

SENIOR III. MAILA, A-3
•	Ostadar SKT - Zarautz Zast  

14:00. Maialen Chourraut kirol.
J. ERRENDIMENDUA, A-1
•	Hondarribia - Ostadar SKT 

15.30. Hondartza kirol., Hondarribian.

EUSKAL LIGA, K. MAILA, A-2
•	Ostadar SKT - Salesianos 

18.30. Maialen Chourraut kirol.
K. PARTAIDETZA, A-1
•	Easo Basket - Ostadar SKT 

18.00. Paco Yoldi kirol., Donostian.
K. PARTAIDETZA, A-5
•	Arri BKL - Ostadar Beltza 

11.00. Antzizar kirol., Beasain.

BOLEIBOLA
LARUNBATA 7

EUSKAL LIGA. II. MAILA
•	Bera Bera - Ostadar SKT 

19.45. Mateo kirol., Donostian.
JUBENIL MAILA
•	Arizmendi - Ostadar SKT 

16.30. Ibarra kirol., Arrasaten.
K. ERRENDIMENDUA
•	Goierri A - Ostadar SKT 

10.00. Aldiri kirol., Urretxun.
K. PARTAIDETZA
•	Ostadar SKT - Suger Trebeak 3 

09.30. Maialen Chourraut kirol.
IGANDEA 8

EUSKAL LIGA, I. MAILA
•	Ostadar SKT - Unaiarena Ekialde  

11.30. Maialen Chourraut kirol.

PILOTA
OSTIRALA 6

G. PALA, BANAKA, N. 2. MAILA
•	Intza KE (Artetxe) - Beotibar 

18.30. 1. partida. Loidibarren pil.

ESKUZ, BINAKA, K. 1. MAILA
•	Abantzu 2 - Intza KE 

18.00. 3. partida. Zestoan.
ESKUZ, BINAKA, K. 2. MAILA
•	Intza KE - Oiarpe 

18.30. 1. partida. Loidibarren pil.
ERRUGBIA
LARUNBATA 7

EUSKAL LIGA I. MAILA
•	Gipuzkoa Sortzen - Menditarrak  

15.30. Atsobakar kirol gunean.
IGANDEA 8

OHOREZKO B MAILA, IGOERA
•	CAU Valencia - Gipuzkoa Sortzen  

12.30. Valentzia, Valentzian.
JUDO
IGANDEA 8

GIPUZKOAKO TXAPELKETA
•	LOKEko infantilek Eskolarteko 

Gipuzkoako txapelketako finala 
jokatuko dute. 
Goiza. Urnietan.

GIMNASTIKA ERRITMIKOA
LARUNBATA 7/IGANDEA 8

GIPUZKOAKO TXAPELKETA
•	LOKEko gimnastek Eskolarteko 

txapelketako bigarren 
jardunaldian egingo dute dantza. 
Egun osoa. Azpeitian.

DUATLOIA
IGANDEA 8

AÑORGAKO DUATLOIA
•	Herriko kirolariek Añorgako III. 

Duatloiean parte hartuko dute. 
10.30. Añorga, Donostian.

IGERIKETA
LARUNBATA 7

ALEBIN LIGA
•	Buruntzaldea IKTko alebin 

mailako gaztetxoek ligako 
jardunaldiari egingo diote aurre.  
17.15. Usabal kirol., Tolosan.

BENJAMIN JAIALDIA
•	Buruntzaldea IKTko benjaminek 

topaketa berria izango dute. 
15.30. Usabal kirol., Tolosan.

MUSA
LARUNBATA 7

EUSKAL HERRIKO TXAPELKETA
•	Euskal Herriko Mus 

txapelketako finala jokatuko 
dute herriko sailkatuek. 
15.00. Antzuolan.

XAKEA
LARUNBATA 28

G. LIGA, I. MAILA, IGOERA
•	Gros E - Taula A  

16.00. Donostian.
G. LIGA, II. MAILA, JAITSIERA
•	Taula B - Bergara 

16.00. Blas de Lezoko lokalean.
GIPUZKOAKO LIGA, III. MAILA
•	Beraun Bera C - Taula C 

16.00. Errenterian.
OSPAKIZUNA
LARUNBATA 7

LEHEN URTEURRENA
•	Upsala Mendi Elkarteak bere 

lehen urteurrena ospatuko du. 
Mendi martxa, bazkaria eta 
magia ikuskizuna izango dira. 
Egun osoa. Lasarte-Orian.

ASTEBURUKO KIROL HITZORDUAK

Euskal Liga
• I. maila
Galdakao BT 2-3 Ostadar SKT  

(25-24, 26-24, 12-25, 9-25 
eta 6-15)

• II. maila
CD Ibararte 0-3 Ostadar SKT 

(18-25, 12-15 eta 12-25)

 

Gipuzkoako txapelketa
• Jubenil Maila
Ostadar SKT 3-1 CD Fortuna  

(25-11, 25-7, 21-25 eta 25-19)
• Kadete Erredimendu maila
 Ostadar SKT 3-0 Aidean M. A 

(25-9, 25-17 eta 25-19)
• Kadete Partaidetza maila
 Ostadar SKT 1-3 Lizardi BAT  

(14-25, 25-15, 14-25 eta 
23-25)

Txintxarri
Futbol denboraldia aurrera doa 
eta herriko taldeek jardunaldi 
berriari egin zieten aurre, zehaz-
ki Ostadar SKTko Ohorezko Ju-
benil zein Jubenil I. Mailako 
taldeek igoera eta kopako bosga-
rrena jokatu bitartean, Jubenil 
Gorengo mailako ordezkarien 
21.a izan zen. Lau taldetik batek 
bakarrik eskuratu zituen garai-
peneko puntuak.

Ostadar SKTko ordezkariek 
Michelin zein Atsobakar kirol 
gunean izan zituzten norgehia-
gokak. Horietatik bi neurketa, 

gainera, ordu berean jokatu 
ziren.

Lehenak Atsobakarreko zelai-
ra ateratzen Jubenilen Gorengo 
Mailako kideak izan ziren. Beti 
Ona CD izan zuten aurrez aurre. 
Errenteriako taldeak lehen mi-
nutuetan aurre hartu zuen eta 
40. minutuan bigarren gola, 
emaitza mantentzen jakin zuen 
geratzen zen zatian; 0-2 amaitu 
zen lehia.

Lehia horren ostean, urdin-bel-
tzen ohorezko jubenilek Astiga-
rraga Mundarro 5-4 garaitu zuten 
ongi borrokatutako partidan; 1-3 

emaitzari itzulia eman zioten eta 
5-3 ere jarri ziren etxekoak.

Bien bitartean, Michelinen, 
Arrupe Chaminaderekin neurtu 
zituen indarrak Jubenil I. maila-
ko taldeak. Donostiarrek ongi 
baliatu zituzten gol aukerak eta 
markagailuan 1-4 nagusi izan ziren.

Bestalde, Lasarte-Oriatik kan-
po izan zuen saioa Texas Lasar-
tearrako Jubenilen Gorengo 
Mailako ordezkariak. Eibarrera 
bidaia egin zuen talde txuri-ur-
dinak Urkiren aurka jokatzeko 
eta ezin izan zituzten eibartarrak 
garaitu; 4-2koa izan zen emaitza.

Texaseko Jubenil I. kategoria-
ko kideek, aldiz, atseden izan 
zuten Udaberri kopan. Indarrak 
berreskuratzeko aukera izan 
dute euren multzoko lehen pos-
turako lehian jarraitzeko; biga-
rren postuan dago Lasarte-Oria-
ko ekipoa partida bat gutxiago-
rekin.

Herriko jubenil taldeek ez dute 
zorterik izan ligako jardunaldian

FUTBOLA

Ostadar SKTko zein Texas Lasartearrako taldeek ezin izan 
dituzte euren aurkariak gainditu maila ezberdinetan

Txintxarri
Lasarte-Oriako EH Bilduk ki-
roldegi berriko obrek eta horren 
garapenak sortzen dion kezka 
agertu du. Alderdi horretako 
kide Esti Garmendiak eta Asier 
Gorostegik prentsaurrea eskai-
ni dute euren ezinegona "handia" 
dela jakinarazteko.

EH Bilduko ordezkariek na-
barmendu bezala instalazioaren 
lanen atzerapena "argia" da: 
"Hasieran 27 hilabetetan egiteko 
aurreikusita zegoen lanak atze-
rapen nabarmena du, begibis-
takoa da urte honen amaieran 

kiroldegia ez dela amaituta 
egongo". 

Eta kontu ekonomikoengatik 
kiroldegi berriaren irekiera lu-
zatu daitekeela jakitera eman 
dute agerraldian: "Arrisku han-
dia dago lanak geratzeko eta 
kostua nabarmen handitzeko".

Era berean, egoera horren 
aurrean udal arduradunen jo-
kaera "larria" salatu nahi dute: 
"Hirigintzako arduraduna den 
alkateak ez du behar bezelako 
jarraipenik egiten".

Eta gainerako talde politiko 
eta eragile kiroldegiaren gaine-

ko egiazko eta ulertzeko modu-
ko informaziorik ematen ez 
zaiela ere azpimarratu dute 
prentsaurrekoan: "Jakinda zein 
den gaur egungo kiroldegiaren 
egoera kaxkarra, ezinbestekoa 
iruditzen zaigu eragileak ere 
behar bezala informatu eta haie-
kin bitarteko soluzioak topatzea". 

Batzordea eta adostasuna
Lasarte-Oriako EH Bilduren 
hitzetan kiroldegi berriko lanen 
gaineko erabakiek "obraren ja-
rraipena eta finantzaketa barne, 
eragin zuzena izango dute hu-

rrengo legealdiko inbertsio-au-
keren inguruan". Horregatik 
udal gobernuak alderdi abertza-
learekin irtenbideak adostu eta 
partekatu beharko lituzkeela 
uste du EH Bilduk, "udal gober-
nurako benetako alternatiba bai-
kara".

Hori guztia dela eta, alderdi 
abertzaleak erregistro bidez ki-
roldegiaren egoera aztertzeko 
batzorde berezi bat sortzeko 
eskaera egin duela jakitera eman 
du, "hirigintzako ohiko batzor-
detik aparte, gardentasuna eta 
jarraipen eraginkorra berma-
tzeko".

"Kiroldegia beranduago iritsi-
ko da eta herritarrok gehiago 
ordaindu beharko dugu. Baina 
garaiz gaude hartu beharreko 
erabakiak adostu eta kontsentsuz 
hurrengo pausuak lantzeko", 
amaitu dute agerraldia ezker 
abertzaleko kideek.

Kiroldegi berriko estruktura ikusgai dago. TXINTXARRI EH Bilduko ordezkariak, kiroldegi berriko obra atzean dutela. TXINTXARRI

Lasarte-Oriako EH Bilduk kiroldegi  
berriko obren gaineko kezka agertu du 

KIROLDEGI BERRIA

Alderdiaren arabera, lanak geratzeko arriskua dago kontu ekonomikoengatik

2025eko otsailaren 27an Upsala 
Mendi Elkartea sortu zuten eta 
urteurrena ospatzeko, hilaren 
7an jai egun berezia ospatuko 
dute taldeko kideek. Kirola, in-
klusioa eta lagunartekotasuna 
uztartuko ditu egitarauak.

Goizeko 09:00etan 8 kilometro 
eta 350 metroko desnibela duen 
mendi ibilbidea egingo dute. 
Edozeinek egiteko moduko bidea 
izango da eta antolatzaileek ja-
kitera eman dutenez, ikusmen 
desgaitasuna duten pertsonek 
ere parte hartuko dute.

Ibilaldia amaitzean Abend 
jatetxean indarrak berreskura-
tuko dituzte eta bazkalostean, 
magia ikuskizunaz ere gozatuko 
dute. 

Mendi martxa doakoa den 
arren, bazkariaz gozatzeko ize-
na eman behar izan da mendi 
elkartearen sare sozial zein 
webgunean azaltzen den modu-
ra.

Upsala Mendi Elkarteak 
lehen urteurrena 
ospatuko du

KIROL INKLUSIBOA

Real Sociedad taldeak kopako finala jokatuko du Sevillan 
(Andaluzia), apirilaren 18an, Atletico Madrilen aurka. Txuri-urdinek 
finalerdietako itzuliko partida jokatu zuten hilaren 4an; Athletic 
izan zuen aurkari. Reala erasoan nagusi izan zen arren, atea 
aurrean ez zuen asmatu. Mikel Oyarzabalek penaltiz sartutako 
golari esker, garaipena eta final handirako sailkapena irabazi zuen 
etxeko taldeak. Jon Martin herritarrak lan handia egin zuen 
defentsan eta bigarren zatian, gola egiteko zorian ere egon zen.

REAL SOCIEDAD

Reala, Sevillako finalera begira

TXINTXARRI

Txintxarri
Maialen Chourraut kiroldegiko 
kantxan, otsailaren 28an, Kade-
te Partaidetza mailako bi parti-
da jokatu ziren aldi berean. 
Kantxako punta batean urdin 
beltzak Lana Ointxe izan zuten 
aurkari, bestean, Bera Bera 
Manteo. Partidaren nondik no-
rakoak ezberdinak izan baziren 
ere, emaitza bera izan zen; etxe-

ko taldeek garaipena erdietsi 
zuten.

Ostadar SKT taldea sailkape-
neko berdinketa hausteko bo-
rrokatu zen Lana Ointxeren 
aurka; jardunaldia jokatu baino 
lehen, 10na puntu zituzten bi 
ekipoek. 

Lehia estua izan zen laurdenez 
laurden; hirugarren zatia 47na 
amaitu zuten. Eta azkenengoan 

etxekoek euren grina atera eta 
14-7ko partziala eginez, partida 
eta bi puntuak bereganatu zi-
tuzten (61-54).

Bestalde, Ostadar Beltza taldea 
nagusi (101-20) izan zen Bera 
Bera Manteoren aurka. Herri-
tarrak ederki aritu ziren eraso 
eta defentsan eta saskiaren azpian 
ere fin ibili ziren. 

Kanpoan ere, borrokan
Bi talde horietaz gain, maila 
berean ari da lehian Ostadar 
Urdina taldea ere; Oñatin izan 
zuten hitzordua urdin-beltzek. 

Aloña Mendiren aurka neurtu 
zituzten indarrak. 

Lehen zatia berdindua (14-8 
eta 9-14) izan arren, hirugarren 
laurdenean alde txikia ireki 
zuen aurkariak (13-9). Ostadarrek 
ez zuen amore eman eta dina-
mika hautsiz, 44-50 gailendu zen.

Ostadarreko taldeak gogotsu 
ari dira lehiaketako bigarren 
fasean lehian eta Ostadar zein 
Ostadar Beltza taldeak euren 
multzoko lehen postuetan ego-
teko ari dira lehian. Lehena 
laugarren da A-1 sailkapenean 
eta bigarrena A-5eko buru da.Ostadar Beltzako jokalaria erasoan. 

Kadete Partaidetza mailako taldeek, 
ongi borrokatutako garaipenak 

SASKIBALOIA

Hilaren lehenean, arrosa 
koloreko jai handia izan zen 
Donostiako kaletan. Ia 6.500 
emakume eta genero 
disidentek 36. Lilatoian parte 
hartu zuten; Lasarte-Oriako 
118 parte hartzaile izan ziren, 
baita Ostadar Inklusioa taldeko 
Ane Asensio kidea ere.

5 kilometroko ibilbidea egin 
zuten korrika, oinez edo gurpil 
aulkian. Kirolaren bitartez 
emakumeen ahalduntzea lortu 
nahi duen ekitaldian jaia 
nagusi izan arren, badira denbora egitera doazenak ere eta 
helmugan azkarrena Legazpiko Mikele Zurutuza izan zen (18.34). 
Herritarren artean, Maddi Sukunza izan zen lehena (22.05) eta 
juniorren artean zazpigarren izan zen.

Sukunza, helmugan. G. SUKUNZA

Ehun bat herritar, Lilatoian

Txintxarri
Espainiako txapelketa eta Gi-
puzkoako txapelketa. Herriko 
atletek pista denboraldiari amaie-
ra emateko bi lehiaketa ezber-
dinei egin zieten aurre eta lehen 
postuetan izan ziren bietan.

Otsailaren 28an, Ostadar SKT-
ko hamasei kide 20 eta 18 urtez 
azpiko Gipuzkoako txapelketan 
lehiatu ziren, Donostiako belo-
dromoan. 

Herriko taldeko gazteak eder-
ki jardun ziren eta ondoko tau-
lan ikusi daitekeen modura, bost 
domina jantzi zituzten: urrezko 
bat eta zilar zein brontzezko 
bina. Jauzi probetan eskuratu 
ziren horietako hiru eta beste 
biak, abiadura lasterketetan. 

Markak ontzen
Podiumeko postuez gain, hain-
bat izan ziren euren markak 
ondu zituzten gazteak ere, gehien-
goa 18 urtez azpiko kategorian: 
Uxue Altuna (8,66), Erick Bur-
bano (07,93) eta Ivan Mateychuk 
(07,92), 60 m. lasterketan; Erin 
Iruretagoyena, 800 m. lasterke-
tan (02.34,42) eta Irati Gallego, 
200 m. lasterketan (28,10) eta 
jauzi hirukoitzean (10,05 m.).

Maila horietako probak lehia-
tzeaz gain, marka eskuratzeko 
proba libreak ere izan ziren 
gainerako kirolarientzat eta Real 
Sociedad taldean dagoen Alaia 
Romero herritarrak 60 m. las-
terketan eta altuera jauziko 
saioan parte hartu zuen. Lehe-
nean, bere marka ondu zuen 
(07,96).

Espainiako laugarren
Horiez gain, Short Track edo 
Pistako Espainiako txapelketa 
lehiatu zen Valentzian (Valen-
tzia). 

Jokatu ziren proba guztien 
artean, hilaren 1ean goizean, 
jauzi hirukoitzeko lehia izan 
zen eta egun Valencia CA taldean 
dagoen Naroa Furundarena he-
rritarra jardun zen bertan. 

Zortziko finalera iritsi zen 
Lasarte-Oriako jauzilaria eta 
denboraldiko marka eginez (13,14 
m.), lehiaketako bosgarren eta 
Espainiako txapelketako lauga-
rren postuan amaitu zuen proba. 
Nahiz eta azken jauzietan ha-
mahiru metrotik gorako jauziak 
egin, podiumetik hamalau zen-
timetrora geratu zen Valencia 
CAko kidea.

Ostadar SKTko Eider Redondo eta Irati Gallego, podiumetan. OSTADAR ATLETISMOA/G. REDONDO

Herriko atletak, Gipuzkoako zein 
 Espainiako txapelketetako lehen postuetan

ATLETISMOA

Ostadar SKTko gazteek bost domina jantzi dituzte Gipuzkoako lehian

Errepide edo mendian, 
herritarrak lasterka izan dira 
azken asteetan. 

Errepideko 5 kilometroko 
Euskadiko txapelketa lehiatu 
zen hilaren 1ean, Barakaldon 
(Bizkaia) eta bi herritar lehen 
postuetan izan ziren. Mari 
Carmen Olasok F55mailako 
urrezko domina jantzi zuen 
(22.35) eta Aloña Mendi 
taldeko Jon Presa herritarra 
lasterketako bosgarren eta 
Euskadiko laugarren (15.13) 
izan zen.

Otsailari amaiera emateko, aldiz, Borja Granado (02.22.43) eta 
Ander Bengoetxea (03.12.49) herritarrek Arrasate-Udalatx mendi 
lasterketako ibilbidea (21 km.) egin zuten.

Hilaren 1ean, aldiz, Aiako Mendi Lasterketako bi probetan zein 
UZtrail probetan ere izan zen lasarteoriatarrik, baita astebete 
lehenago jokatu ziren Lezo-Jaizkibel Mendi lasterketan eta 
Urolako trena proban ere.

Olaso, podiumean. MC OLASO

Herritarrak ere, bikain errepidean
Espainiako txapelketa
• Naroa Furundarena (Valencia CA): Jauzi hirukoitza - 4º

Gipuzkoako txapelketa
• Oinatz Almagro (Ostadar SKT): Jauzi hirukoitza, 20 urtez azpikoa - 1º
• Iraia Alkorta (Ostadar SKT):  

- 60 m. lasterketa, 20 urtez azpikoa - 2º
• Eider Redondo (Ostadar SKT): 

- 60 m. hesi lasterketa, 18 urtez azpikoa - 2º 
- Luzera jauzia, 18 urtez azpikoa - 3º

• Irati Gallego (Ostadar SKT): Jauzi hirukoitza, 18 urtez azpikoa - 3º

Ostadar Ipar Martxako kideek kirola egiten eman zioten 
amaiera otsailari; Donostiako Urgull mendira irteera egin zuen 
taldeak. Lasarte-Orian trena hartu eta Lugaritzeko geltokian 
geratu ostean, Ondarreta eta Kontxa hondartzetatik barrena 
Urgull mendira igo ziren irteeran parte hartu zuten lagunak. 
Urgulleko txokoak ezagutu ondoren, makilak eskuan, Easo 
plazako geltokirantz egin zuten Lasarte-Oriara itzultzeko.

OSTADAR IPAR MARTXA

Donostia eta Urgull mendian barrena
IPAR MARTXA

Txintxarri
Infantil mailako Euskal Herriko 
Neguko txapelketa lehiatu zen 
otsailaren 28an eta hilaren 1ean, 
Getxon (Bizkaia) eta Lasar-
te-Oriak bi ordezkari izan zituen 
bertan: Tolosaldea IKTko Patxi 
Arzalluz eta Buruntzaldea IKT-
ko Lier Garmendia.

Tolosaldea IKTKo Patxi Arza-
lluz banaka zein errelebotan 
jardun zen eta guztira bost do-
mina jantzi zituen. Ikus beheko 
taula.

Buruntzaldea IKTko Lier Gar-
mendiari dagokionez, igerileku 
luzean estreinakoz egin zuen 
igerian eta maila ederrean da-
goela erakutsi zuen entrenatzai-
leen arabera. 14 urtekoen mailan 

lau probetan izan zen igerian 
Lasarte-Oriako taldeko ordez-
karia eta guztietan bere marka 
ondu zuen.

Horrez gain, Euskal Herriko 
udako txapelketan parte hartze-
ko gutxienekoak ere lortu zituen; 
bizkar erako 100 metroetan eta 
50 m. librean. 

Emaitzak zuzentzen
Lehengo asteko zenbakian, he-
rritarrak maila absolutuko Eus-
kal Herriko Neguko txapelketan 
zein Gipuzkoako Neguko Sarian 
parte hatu zutelaren berri eman 
genuen.

Buruntzaldea IKTko kideak 
ederki jardun ziren eta hainbat 
domina eta marka pertsonal 
berri ezarri zituzten eta albistean 
batzuk aipatu gabe utzi genituen. 
Beheko taulan ikus daitezke 
falta ziren aipamenak.

Lier Garmendia herritarra. BURUNTZALDEA 

Herritarrek dominak eta markak eskuratu 
dituzte Euskal Herriko txapelketan

IGERIKETA

Infantil mailako lehiaketan parte hartu dute Lier Garmendiak eta Patxi Arzalllusek

Txintxarri
Martxoa hastearekin bat, erre-
pide denboraldia hasi da An-
doaingo Txirrindulari eskolan 
dauden herritarrentzat. Hilaren 
lehenean, Zarautzen hasi zuten 
lehia kadete mailako kirolariek. 
Euskadiko 163 parte hartzaile 
bildu ziren 35. Zarauztarra Sarian 
eta lehian izan ziren Xabat Mar-
tin Mariezkurrena, Unax Gui-
sado Sanz eta Dario Gomez 
Blanco herritarrak. 

Hiruetatik Martin izan zen pos-
turik onena lortu zuena, bosgarren 
amaitu zuen esprintean. Zumaia-
ra iritsi arte ez zen taldean ondo 
kokatu herritarra, baina bigarren 
itzulian Meagasen helmugarako 
1,5 km falta zirela erasoa jo zuen. 

Taldeak ongi erantzun zuen, ordea, 
eta esprintean lehiatu behar izan 
zen garaipena.

Guisado eta Gomez pelotoiaren 
erdialdean mantendu ziren ha-
sieran. Meagasen arazoak izan 
zituzten eta atzean geratu arren, 
taldearekin bat egitea lortu zu-
ten. Meagas bigarren aldiz igo-
tzean hamabosteko multzo bat 
sortu zen talde nagusiaren atze-
tik eta Guisado bertan sartu 
zen; Gomezek ezin izan zuen 
erritmoa mantendu. Guisadok 
taldetxoaren esprinta irabazi 
zuen; lehen sailkatuetatik mi-
nutu eta 35era iritsi zen helmu-
gara. Gomezek 30 segundo gehia-
go behar izan zituen amaierako 
marra igarotzeko. 

Xabat Martin, Zarauztarra sarian lehian. ANDOAINGO TXIRRINDULARI ESKOLA

Xabat Martinek, bosgarren postua 
errepide denboraldiaren lehen lehian

TXIRRINDULARITZA

Pixkanaka Lasarte-Oria Kirol 
Elkarteko (LOKE) gimnasta 
guztiek egin dute jauzi tapizera; 
hilaren 1ean, benjamin mailako 
kideek. Landaberri, Sasoeta 1 
eta Sasoeta 2 taldeek parte 
hartu zuten Hernaniko 
kiroldegian izandako topaketan. 
Urduritasun, ilusio eta gogo 
handiz, entrenamenduetan 
egiten duten lan guztia erakutsi 
zuten.

LOKE GIMNASTIKA

Tapizean, lana 
erakutsiz

GIMNASTIKA ERRITMIKOA

Euskal Herriko txapelketa Gipuzkoa Neguko Saria
Dominak
• Patxi Arzalluz (Tolosaldea IKT): 

- 50 m. libre - 1º Infantil, 15 urte. 
- 100 m. libre -1º Infantil, 15 urte. 
- 4x100 m. libre -1º Infantil, 15 urte. 
- 4x200 m. libre - 2º Infantil, 15 urte. 
- 4x100 m. lau estilo - 2º Infantil, 15 urte.

 
Ondutako Markak
• Amaiur Iparragirre (Buruntzaldea IKt): 50 m. bizkar.
• Lier Garmendia (Buruntzaldea IKT): 50 m. eta 100 

m. tximeleta, 100 m. bizkar eta 50 m. libre.
• Patxi Arzalluz (Tolosaldea IKT): 100 m. libre.
 

Dominak
• Ander Martinez (Buruntzaldea IKT): 

- 200 m. lau estilo - 1º Infantil.
• Itsaso Iparragirre (Buruntzaldea IKT): 

- 100 m. bizkar - 1º Infantil.
• Nara Larretxea (Buruntzaldea IKT): 

- 50 m. tximeleta - 1º Infantil.
• June Apeztegia (Buruntzaldea IKT): 

- 100 m. bizkar - 1º Infantil.
 
Ondutako markak
• Ander Martinez (Buruntzaldea IKT): 200 m. lau estilo.
• June Apeztegia (Buruntzaldea IKT): 100 m. bizkar 

eta proba bereko 50 m. pasean
• Aiala Erro (Buruntzaldea IKT): 50 m. tximeleta, 200 

m. lau estilo eta 200 m. libre.
• Izaro Bautista (Buruntzaldea IKT): 100 m. libre.

UDALAREN TELEFONOAK

· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK

· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

LASARTE-ORIA egunez

OSTIRALA, 6 		 LASA

LARUNBATA, 7 	 ACHA-ORBEA

IGANDEA, 8 		  ACHA-ORBEA

ASTELEHENA, 9 	 KNIESE

ASTEARTEA, 10 	 KNIESE

ASTEAZKENA, 11 	 GIL

OSTEGUNA, 12 	 KNIESE

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

David
Zorionak aitatxooo! Egun 
ikaragarri polita pasa! zure 
maitasuna eta babesa hain 
ditugu preziatu... Zure afari 
goxoak, gurekin 
elkarbanatzen dituzun 
momentu horiek guztiak, 
ipuinak kontatzen, 
jolasetan... Eskerrak ematea 
gutxi iruditzen zaigu! Mila 
muxu!!! Maite zaitugu!!!

ZORION AGURRAK

Oier
Zorionak Oier!! Iada 
hamazazpi urte!! Ondo 
ospatu cariño eta jarraitu 
horrela!!! Enaut, 
aiton-amona eta familien 
partetik bihotzez, maite 
zaitugu. 

IRAGARKI SAILKATUAK

Iragarkia 
jartzeko

943-37 14 48
publizitatea@ttakun.eus
www.txintxarri.eus/
sailkatuak

• Osteguneko 12:00ak arte jasotako iragarkiak 
iragarriko ditugu. 

• Hortik aurrera ez da onartuko aldaketarik, ez eta 
iragarkia bertan behera uzterik ere.

• TXINTXARRI-k ez du argitaratzen diren 
iragarkien ondorioz sor daitezkeen operazioen 
erantzukizunik.

Erketz EDTk 
maskarada ikusteko 
irteera antolatu du
Erketz Dantza Taldeak astebu-
ruko irteera antolatu du Zube-
roara Maskaradak ikustera. 
Irteera martxoaren 28an goizez 
eta itzulera 29an arratsaldez. 

Larunbatean maskarada izan-
go da Aloze-Ziboze-Onizagainen, 
gaua Idauzen igaro eta igandean, 
Zuberoa ezagutzeko aukera izan-
go da.

Asteburuko prezioa 75,00 eu-
rokoa da. Barne hartzen ditu: 
autobusa, logela, oheko arropa, 
afaria eta gosaria.

Nahi duen orok izena eman 
dezake hurrengo helbide elek-
tronikoan: erketzdantzataldea@
gmail.com.

Iñigo
Zorionak tubero! Ederki 
erori zaizkizu aurten! Zu 
ardoa bezala.. urteekin 
hoberuntz zoaz, horregatik 
ardo on batekin ospatuko 
dugu! Zorionak familiaren 
partetik!

GUARDIAKO FARMAZIAK TELEFONOAK OHARRAK

KOMIKIA



ZERBITZUAK   15TXINTXARRI ALDIZKARIA  2026-03-06 Ostirala

MARTXOAK 6

LASARTE-ORIA
•	Zinema Okendo Zinema 

Taldeak No other choice 
filma emango du. Sarrerek 
6,10 euro balio dute. 
Manuel Lekuona Kultur 
Etxea, 20:00etan.

MARTXOAK 7

LASARTE-ORIA
•	Musika Alain Espadas 

eta Mikel Rezola DJek 
Negua joan aurretik... 
saioa aurrera eramango 
dute Jazz, Grooves eta 
Afro doinuak jarrita. 
Siglo 20 taberna (Pablo 
Mutiozabal, 4), 18:00etatik 
21:00etara.

•	Emanaldia 24. Korrika 
Kulturalaren barruan Jo! 
antzezlanaren emanaldia 
egingo dute Beatriz 
Egizabal eta Anduriña 
Zurutuzak. Sarrera 
doakoa da baina aurrez 
gonbidapenak eskuratu 
beharko dituzte herritarrek 
kultur etxeko harreran. 
Manuel Lekuona Kultur 
Etxea, 20:00etan.

•	Musika Gure Lasarte 
Zikina musika jaialdiaren 
hirugarren edizioa 
aurrera eramango dute. 
El Volquete, El exterminio 
de la raza del mono eta 
Baserriko ollaxkue labien 
taldeak gonbidatu dituzte. 

Sarrerek 5 euro balio 
dute. Xirimiri elkartea, 
20:00etatik aurrera.

MARTXOAK 8

LASARTE-ORIA
•	Zinema Haurrei 

zuzendutako emanaldian 
Zootrópolis 2 filma 
emango dute. Sarrerek 
4,10 euro balio dute. 
Manuel Lekuona Kultur 
Etxea, 17:00etan.

•	Zinema Helduei 
zuzendutako emanaldian 
Sorry, baby filma emango 
dute. Sarrerek 6,10 
euro balio dute. Manuel 
Lekuona Kultur Etxea, 
19:30ean.

MARTXOAK 11

LASARTE-ORIA
•	Literatura Olga Serranok 

zuzendutako saioan 
Manuel Chaves idazlearen 
A sangre y fuego eleberria 
landuko dute. Kultur 
etxean dagoen Udal 
Liburutegia, 18:00etan.

MARTXOAK 13

LASARTE-ORIA
•	Ekitaldia 24. Korrikaren 

aurkezpen gala egingo 
dute. Bertan askotariko 
herriko kultur eragilek 
parte hartuko dute, hala 

nola, Xumelak, Erketz, 
Kukuka, Alboka eta 
Jalgunek. Petoak ere 
banatuko dituzte. Manuel 
Lekuona Kultur Etxea, 
18:30ean.

•	Literatura Olga Serrano 
idazle lasarteoriatarrak 
Tragaluz lana aurkeztuko 
du. Kultur etxeko hitzaldi 
aretoa, 19:30ean.

•	Musika 24. Korrika 
Kulturalaren barruan, 
Oihan Vega DJak 
gaztetxoentzako musika 
saioa emango du. Oriarte 
Landaberri institutuko 
patioa, 21:00etatik 
aurrera.

MARTXOAK 14

LASARTE-ORIA
•	Literatura 0 eta 3 urte 

bitarteko haurrentzat 
pentsatutako asteroko 
ipuin kontaketa saioa. 
Gurasoekin batera parte 
hartuko dute txikiek. Udal 
Liburutegia, 11:00etan.

•	Literatura Haurrei 
zuzendutako Kamishibai 
tailerra egingo dute. Udal 
Liburutegia, 11:00etatik 
aurrera.

•	Emanaldia 24. Korrika 
Kulturalaren barruan AA 
Aita bakarrizketa egingo du 
Jon Plazaolak, aitatasunari 
buruz. Sarrerek 6,10 
euro balio dute. Manuel 
Lekuona Kultur Etxea, 
19:00etatik aurrera.

MARTXOAK 15

LASARTE-ORIA
•	Zinema Haurrei 

zuzendutako emanaldian 

Baba Yaga eta 
sorginkeriaren liburua 
filma proiektatuko dute. 
Sarrerek 4,10 euro balio 
dute. Manuel Lekuona 
Kultur Etxea, 17:00etan.

•	Zinema Helduei 
zuzendutako emanaldian 
Tres adioses filma 
proiektatuko dute. 
Sarrerek 6,10 euro balio 
dute. Manuel Lekuona 
Kultur Etxea, 19:30ean.

MARTXOAK 16

LASARTE-ORIA
•	Literatura Itsaspeko 

Bihotzak ekimenaren 
barruan saioa egingo dute 
5 eta 8 urte arteko haurrak 
dituzten familientzat, 
euskaraz. Parte hartu ahal 
izateko beharrezkoa da 
aurrez izena ematea. Udal 
Liburutegia, 17:00etan.

MARTXOAK 18

LASARTE-ORIA
•	Opera Udalak eta Danok 

Kide elkarteak lankidetzan 
egiten duten zikloaren 
barruan, La Gioconda 
ikuskizunaren emanaldi 
digitala aurrera eramango 
dute. Sarrerek 7,5 eta 9 
euro artean balio dute. 
Kultur etxea, 19:00etan.

MARTXOAK 20

LASARTE-ORIA
•	Zinema Okendo Zinema 

Taldeak La chica zurda 
filma emango du. Sarrerek 
6,10 euro balio dute. 
Manuel Lekuona Kultur 
Etxea, 20:00etan.

MARTXOAK 21

LASARTE-ORIA
•	Zinema Haurrei 

zuzendutako emanaldian 
Semaforoa antzerkia 
proiektatuko dute. Sarrerek 
4,10 euro balio dute. 
Manuel Lekuona Kultur 
Etxea, 17:00etan.

MARTXOAK 22

LASARTE-ORIA
•	Zinema Haurrei 

zuzendutako emanaldian 
Como cabras filma 
proiektatuko dute. Sarrerek 
4,10 euro balio dute. 
Manuel Lekuona Kultur 
Etxea, 17:00etan.

•	Zinema Helduei 
zuzendutako emanaldian 
El agente secreto filma 
proiektatuko dute. Sarrerek 
6,10 euro balio dute. 
Manuel Lekuona Kultur 
Etxea, 19:30ean.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Ikastaroa 
eta txapelketa LOGA 
Lasarte-Oriako Gazte 
Asanbladak mus ikastaroa 
eta txapelketa antolatu ditu. 
Hilaren 7an, larunbatarekin, 
izango da karta jokoan nola 
aritu ikasteko saioa, 11:30ean, 
Xirimirin. Txapelketa, berriz, 
13an aurrera eramango dute, 
20:00etan. Hori ere aipatu 
leku beran izango da, eta 
bertan aritzeko ezinbestekoa 
da aurrez izena ematea.
ikus informazio osoa, 5. orrian.TXINTXARRI

